
Хелсиншки:Да се покаже писмото од Хаг за вратените случаи                   31 .10. 2008 07:42:00 
Седница на Постојаната анкетна комисија за заштита на правата и слободите на граѓанинот 
Хелсиншкиот Комитет  бара домашните институции да го објават писмото со кое беа вратени четирите хашки случаиСпоред оваа влијателна невладина организација само тогаш ќе биде јасно дали  на  нив треба да им се суди или не во Македонија, и кој закон треба да се спроведува; Законот за амнестија  или тој за соработка со Хашкиот Трибунал. 

„Ние бараме да ни се покаже писмото со кое се вратени случаите за да можеме да кажеме конкретно дали може да се постапува според законот за соработка со хашкиот трибунал или не. Едноставно не гледам каде е проблемот“ изјави Руси.

Според Руси, судбината на овие случаи на крај ќе се сведе на политички договор, што дополнително ќе му наштети на судскиот систем.

„За жал пак ќе дојдете во ситуација вие како дневна политика кога кризата ќе добие такви рамки да постигнете дневен политички договор и правосудството да го доведете во состојба да биде прост извршител на вашиот политички договор е тогаш во таа ситуација  бидејќи тоа ќе се стори бидејќи тоа ќе се стори на поттикнување и со благослов на меѓународниот фактор кој сака да избегне политички кризи во кревки општества како што е нашето и тогаш ќе се соочите со суровата вистина дека треба да турите крст на и вака лошо спроведените реформи во правосудсвото“ рече Руси. 

Од друга страна пратеникот од редовите на ДУИ Сафет Незири праша за позицијата на  МВР за извештајот на Хелсиншкиот Комитет, во врска со  акцијата „Планинска бура“. 

„Врз основа на овој извештај на Хелсиншкиот комитет каква позиција ќе изгради МВР визави овој извештај, конкретно затоа што тука имаме податоци или аргументи  и факти со име и презиме почнувајќи  на пр. кршење на некои амандмани од Законите како што е насилството во  полициската станица  Гази Баба за време на апсењето на осомничените за кривични дела“ рече Незири.

Од МВР ваквите податоци ги нарекоа еднострани 

„ Знам како човек кој непосредно работеше на утврдување на фактичката состојба во случајот „Планинска бура“ и ве уверувам, дека ова ниту се факти уште помалку податоци , станува збор за еднострано презентирање на одреден настан. Што се однесува до творците на оние снимки затоа што се прекршени процедурите на полициската работа истите се суспендирани од работа и против нив се покрена  постапка за отказ“ изјави Воислав Зафировски. 

Сите присутни се согласија дека за изготвувањето на таквите извештаи е потребна вистинска  соработка меѓу институциите,  невладиниот сектор, различните институции кои се залагаат за почитувањето  на човековите права и слободи, вклучувајќи ги и медиумите.


Хелсиншки алармира за состојбите во специјалните Заводи 
28.10. 2008 07:36:00 

Со застарена инфраструктура, голема нечистотија, мал број вработени и недоволно снабдување со лекови се соочуваат Заводите за згрижување на лицата со посебни потреби
Хелсиншкиот комитет за човекови права денеска алармираше на ситуацијата во психијатриските Заводи „Демир Капија“, „Демир Хисар“ и Негорци, додека во Бања Банско состојбата е оценета како позадоволителна. Во заводот во Демир Капија се забележани и многу случаи на разни болести, па и на туберкулоза. 

„Она што главно може да се констатира во самиот завод сеуште се шири онаа неподнослива миризба на урина што е деградирачко и под секое достоинство на штитениците. Во 2005 година имате случај на заболени од туберкулоза регистрирани се 12 случаи, а 4 починати, во 2008 година имате 4 случаи на заболени од кои две лица веќе се починати“ изјави Тони Мингиновски, претставник на Хелсиншкиот комитет 

Хелсиншкиот комитет забележал дека во психијатриската болница во Негорци освен тешките услови, недостасува и програма за пациентите. 

„Она што е многу важно да се напомене за оваа болница се недоволните програмски содржини на пациентите. Хелсиншкиот комитет се соочи со сликата на пациенти кои што само седат или на подот или во своите соби или во ваквите простории кои им служат за да минување на слободното време без да биде сведок на никаква осмислена активност за пациентите која воедно треба да претставува третман за нивно лекување“   изјави Ана Стојковиќ, претставничка на Хелсиншкиот комитет . Од Хелсиншкиот комитет велат дека ќе ја продолжат посетата и во другите слични институции во земјава за да ја откријат реалната состојба во нив. На владата и препорачуваат да има јасен, долгорочен и функционален план за овие институции и да го надгледува квалитетот на нивната работа. 

Процедурата ја одложи собраниската комисија за човекови права25.11. 2008 07:16:00 
Постојаната анкетна комисија за заштита на човековите права и слободи не успеа да дебатира околу извештајот на Европската Комисија за напредокот на Македонија во делот на заштитата на човековите права и слободи. 
Пратеникот од редовите на ВМРО ДПМНЕ имаше забелешки дека доставениот материјал не бил архивиран додека претседателката на комисијата од редовите на СДСМ истакна дека со ова, парламентарното мнозинство само бара начин да не дебатира за прашање за кое веќе три години по ред добиваме негативна оцена од ЕК. 

„ Пракса е секое собраниско  тело да ги добива материјалите на време. Точно  ние ги добивме тие материјали на време меѓутоа тие беа симнати од интернет незаверени во архивата на Собранието. Заради тоа сакавме да укажеме на нерегуларноста која ја прави претседателката на комисијата бидејќи не ги запазува процедурите на Собранието на Република Македонија и за тоа е ова одложување“ изјави Јован Гинев, пратеник на ВМРО ДПМЕ

„ Владејачкото мнозинство не сака да се говори за очајните оценки што Македонија ги добива содржани во извештајот на Европската комисија за напредокот на Република Македонија. Денешното неизгласување на дневниот ред значи класично одбивање јавно да проговориме дека во овој момент Република Македонија не може да пружи соодветна заштита на човечките права и слободи на граѓаните“ рече Весна Бендевска, претседателка на комисијата од СДСМ

„„Делот за европскиот комитет за борба против тортурата комисијата за жал разгледува еден извештај од претходна посета од есента минатата година, а во меѓувреме претставници на комитетот беа тука во јуни и јули и нивната оценка е уште поостра особено во делот на соработката со владата или постапувањето на владата според препораките на комитетот“    изјави Исо Руси, претставник на хелсиншкиот комитет 


